
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᕈᓯᐊᔅᓴᖁᑎᖏᓐᓂ ᐊᑐᐊᒐᑦ 

ᐱᕙᓪᓕᐊᓯᒪᓂᖏᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) ᑎᓕᐅᕆᔪᒪᕗᑦ ᐊᒻᒪᓗ ᐃᑲᔪᕐᑐᐃᒍᒪᕗᑦ ᐃᓕᓐᓂᐊᖅᑎᓂᑦ 

ᐃᓕᓐᓂᐊᕆᐊᖃᑦᑕᓂᐊᖅᑐᓂᑦ ᓯᓚᑦᑐᓴᕐᕕᓐᓂᑦ. ᑲᑐᔾᔨᖃᑎᒌᒃᑯᑦ ᐃᓕᓐᓂᐊᕈᓯᐊᔅᓴᖁᑎᖏᑦ ᐃᓄᓐᓄᑦ ᑐᕌᖓᒻᒪᑕ ᕿᑭᖅᑕᓂ 

ᓄᓇᓕᓐᓄᑦ ᐊᑎᓕᐅᖅᑕᐅᓯᒪᔪᓄᑦ ᐃᓕᓐᓂᐊᖅᑎᐅᖏᓐᓇᓂᐊᕐᓂᖏᓐᓂᒃ ᓯᓚᑦᑐᓴᕐᕕᓐᓂᑦ, ᓯᓚᑦᑐᓴᕐᕕᔾᒧᐊᕐᓂᑦ ᐊᒻᒪᓗ 

ᓴᓇᔭᕆᐅᕐᓴᓂᕐᒧᑦ ᐃᓕᓐᓂᐊᕐᕕᓐᓂᑦ.    

ᐃᓕᓐᓂᐊᖃᑕᐅᔪᓐᓇᓂᕐᒧᑦ ᒪᓕᒐᑦ 

ᑖᒃᑯᐊ ᒪᓕᒐᑦ ᐊᑐᖅᑕᐅᖃᑦᑕᓂᐊᕐᖓᑕ ᑲᑐᔾᔨᖃᑎᒌᒃᑯᓐᓂ ᓂᕈᐊᓕᕋᐃᑉᐸᑕ ᐃᓕᓐᓂᐊᕈᓯᐊᖅᑖᑐᔅᓴᓂᑦ: 

 ᕿᑭᖅᑕᓂ ᐃᓄᐃᑦ ᐊᑎᓕᐅᕐᓯᒪᔪᑦ ᓄᓇᕗᒥ ᐊᖏᖃᑎᒌᒍᑎᓄᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑎᒍᑦ  

 ᐊᖏᖅᑕᐅᓯᒪᔪᑦ ᐃᓕᓐᓂᐊᖅᑎᐅᖏᓐᓇᓂᐊᖅᑐᑎᒃ ᐃᓕᓐᓂᐊᕐᓗᑎᒃ ᐃᓕᓴᕆᔭᐅᓯᒪᔪᒥ ᓯᓚᑦᑐᓴᕐᕕᒻᒥ 

(ᐃᓚᒋᔭᐅᓪᓗᑎᒃ ᐃᓯᕐᐸᓪᓕᐊᓂᕐᒧᑦ ᐅᕝᕙᓘᓐᓃᑦ ᖁᕝᕙᐸᓪᓕᐊᑎᑦᑎᓂᕐᒧᑦ ᐃᓕᓐᓂᐊᖅᑕᐅᕙᑦᑐᑦ)    

 ᐃᓕᓐᓂᐊᖅᑏᑦ ᐋᖅᑭᐅᒪᑎᑦᑎᔭᕆᐊᓖᑦ ᓈᒻᒪᑦᑐᓂᑦ ᐃᓕᓐᓂᐊᖅᑎᐅᖃᑕᐅᓂᖏᓐᓂᒃ  

 ᑐᓂᓯᔭᕆᐊᓖᑦ ᐱᔭᕇᕐᓯᒪᔪᓂᑦ ᑐᔅᓯᕋᐅᓯᐅᕈᑎᖏᓐᓂᒃ 

 ᑭᓪᓕᖃᙱᑦᑐᑦ ᖃᓄᐃᑦᑐᑐᐃᓐᓇᑦᑎᐊᕐᒧᑦ ᐃᓕᓐᓂᐊᖅᑕᐅᔭᕆᐊᓕᒻᒧᑦ 

 

ᐃᓕᓐᓂᐊᕈᓯᐊᔅᓴᐃᑦ ᐊᒥᓲᓂᖏᑦ 

ᐃᓕᓐᓂᐊᕈᓯᐊᔅᓴᐃᑦ ᐊᒥᓲᓂᖏᑦ $2,500.00 ᐊᑐᓂᑦ ᐃᓕᓐᓂᐊᕐᓇᐅᔪᒥ. 50% ᐃᓕᓐᓂᐊᕈᓯᐊᔅᓴᑦ ᐊᑭᓕᐅᑕᐅᒐᔭᖅᑐᑦ 

ᓯᑎᐱᕆ 1 ᑭᖑᓂᐊᒍᑦ ᐊᒻᒪᓗ 50% ᐊᑭᓕᐅᑕᐅᒐᔭᖅᑐᑦ ᔮᓐᓄᐊᓕ 1 ᑭᖑᓂᐊᒍᑦ. ᓇᓗᓇᐃᒃᑯᑕᕐᒥᒃ 

ᐊᑎᓕᐅᖅᑕᐅᓯᒪᓂᖓᓂᒃ ᐊᑐᓂᑦ ᐃᓕᓐᓂᐊᕐᓇᐅᔫᓐᓄᑦ ᑐᓂᓯᔭᕆᐊᖃᕋᔭᖅᑐᖅ. ᐃᓕᓐᓂᐊᕈᓯᐊᔅᓴᐃᑦ ᐱᔭᔅᓴᐅᓲᑦ ᐊᑐᓂᑦ 

ᐃᓕᓐᓂᐊᕈᓯᐊᖅᑖᓂᐊᖅᑐᒧᑦ ᐊᑕᐅᓯᐊᕐᓗᑎᒃ ᑭᓯᐊᓂ ᐊᕐᕌᒍᑕᒫᑦ.   

ᑐᔅᓯᕋᐅᓯᐅᕐᓂᖅ 

ᑐᔅᓯᕋᐅᓯᐅᖃᑦᑕᕈᓐᓴᖅᑐᑦ ᑲᑐᔾᔨᖃᑎᒌᒃᑯᓐᓂ ᐃᓕᓐᓂᐊᕈᓯᐊᔅᓴᓂᑦ ᖃᖓᑐᐃᓐᓇᑎᐊᒃᑯᑦ ᐊᕐᕌᒍᒥ ᐃᓕᓐᓂᐊᖅᑎ 

ᖃᐅᔨᓚᐅᖅᑎᓪᓗᒍ ᐊᖏᖅᑕᐅᓯᒪᓂᖓᓂᒃ. ᑐᔅᓯᕋᐅᑏᑦ ᐃᓚᖃᖃᑦᑕᕆᐊᓖᑦ ᐱᔭᕇᕐᓯᒪᔪᓂᑦ ᑲᑐᔾᔨᖃᑎᒌᒃᑯᓐᓂᑦ 

ᐃᓕᓐᓂᐊᕈᓯᐊᔅᓴᓂᑦ ᑎᑎᕋᕐᕕᔅᓴᓂᑦ ᐊᒻᒪᓗ ᑐᓂᓯᖃᑦᑕᕐᓗᑎᒃ ᓇᓗᓇᐃᒃᑯᑕᕐᒥᒃ ᐊᖏᖅᑕᐅᓯᒪᓂᖓᓂᒃ 

ᐃᓕᓐᓂᐊᖅᑎᐅᓂᐊᕐᓂᖓᓂᒃ ᐃᓕᓐᓂᐊᕐᕕᒋᓂᐊᖅᑕᖓᓂ.    

ᑐᔅᓯᕋᐅᓯᐅᕈᑏᑦ ᑐᓂᔭᐅᖃᑦᑕᕈᓐᓇᖅᑐᑦ ᐃᒫᒃ: 

 ᑐᓂᓗᖏᑦ ᓈᒪᔪᑦ ᓄᓇᔅᓯᓐᓂ ᑐᓴᐅᒪᑎᑦᑎᔨᒧᑦ 

 ᐊᔾᔨᓕᐅᕐᓗᒋᑦ ᓈᒪᔪᑦ ᑐᔫᑎᒋᓗᒋᓪᓗ ᐃᕐᖐᓈᖅᑕᐅᑎᒃᑯᑦ ᐅᕗᖓ ᑐᕌᖅᑎᓪᓗᒋᑦ scholarship@qia.ca 

 ᑎᑎᖅᑲᓂᕐᕕᒃᑯᑦ ᑐᔫᑎᒋᓗᒋᑦ ᓈᒪᔪᑦ ᑲᑐᔾᔨᖃᑎᒌᒃᑯᑦ ᐊᓪᓚᕝᕕᖓᓐᓄᑦ ᐃᖃᓗᓐᓂ  

 

P.O. Box 1340  

2nd Floor Igluvut Building  

Iqaluit, NU  

X0A 0H0 

mailto:scholarship@qia.ca


2 
 

 

 

ᐱᔪᓐᓇᐅᑎᖃᕐᓂᖅ ᐊᒻᒪᓗ ᓵᙵᔭᐅᔪᓐᓇᕐᓂᖅ 

ᐃᓕᓐᓂᐊᕈᓯᐊᖅᑖᖃᑦᑕᓂᐊᖅᑐᑦ ᑲᑐᔾᔨᖃᑎᒌᒃᑯᓐᓂ ᐃᓕᓐᓂᐊᕈᓯᐊᔅᓴᓂᑦ ᓂᕈᐊᖅᑕᐅᖃᑦᑕᓂᐊᖅᑐᑦ ᑲᑐᔾᔨᖃᑎᒌᒃᑯᓐᓂ 

ᐱᓚᐅᖅᑎᓪᓗᒋᑦ ᓈᒪᔪᓂᑦ ᑐᔅᓯᕋᐅᓯᐅᕈᑎᓂᑦ ᐊᒻᒪᓗ ᐊᑎᓕᐅᓚᐅᖅᑎᓪᓗᒋᑦ ᐃᑲᔫᓯᐊᕐᓂᕐᒧᑦ ᐊᖏᖃᑎᒌᒍᒻᒥᑦ. 

ᐃᑲᔫᓯᐊᕐᓂᕐᒧᑦ ᐊᖏᖃᑎᒌᒍᑦ ᐃᓕᓴᕐᓯᒍᑕᐅᔪᖅ ᐃᓕᓐᓂᐊᕈᓯᐊᖅᑖᕐᓂᖓᓂᒃ ᐊᒻᒪᓗ ᐊᖏᖅᑐᓂ ᑐᓂᓯᖃᑦᑕᓂᐊᕐᓂᕋᖅᑐᓂ 

ᐅᓂᒃᑳᖏᓐᓂᒃ, ᓲᕐᓗ ᓇᓗᓇᐃᒃᑯᑕᕐᒥᒃ ᐊᑎᓕᐅᖅᑕᐅᓯᒪᓂᖓᓂᒃ, ᑐᓂᓯᔭᐅᓚᐅᙱᓐᓂᖓᓂ ᓯᕗᓂᔅᓴᑎᓐᓂ 

ᑲᑐᔾᔨᖃᑎᒌᒃᑯᓐᓂ ᑮᓇᐅᔭᓂᑦ. 

ᑲᑐᔾᔨᖃᑎᒌᒃᑯᑦ ᓵᙵᔭᔅᓴᐅᒻᒪᑕ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᒃᑯᓐᓂ ᐃᓕᓐᓂᐊᕈᓯᐊᔅᓴᑦ 

ᓈᒻᒪᓈᕐᓯᒪᔪᒥᒃ ᕿᒥᕐᕈᖃᑦᑕᕆᐊᖃᖅᑐᑎᒃ ᐊᒻᒪᓗ ᑐᑭᑖᕈᑎᖃᖃᑦᑕᕆᐊᖃᖅᑐᑎᒃ ᐊᒻᒪᓗ ᖃᐅᔨᓴᖃᑦᑕᕆᐊᖃᖅᑐᑎᒃ.   

ᑲᑐᔾᔨᖃᑎᒌᒃᑯᑦ ᐱᔪᓐᓇᐅᑎᓖᑦ ᑭᓪᓕᖃᖅᑎᑦᑎᖃᑦᑕᓂᕐᒥᒃ ᐃᓕᓐᓂᐊᕈᓯᐊᖅᑖᖃᑦᑕᓂᐊᖅᑐᓂᑦ ᑲᑐᔾᔨᖃᑎᒌᒃᑯᓐᓂ 

ᐃᓕᓐᓂᐊᕈᓯᐊᔅᓴᓂᑦ ᓯᕗᓪᓕᐅᑐᐃᓐᓇᖅᑐᑦ, ᓯᕗᓪᓕᕐᒥ ᐃᑲᔪᖅᑕᐅᒋᐊᖅᑐᑦ ᑕᐃᒫᒃ ᐱᐅᓯᖃᖃᑦᑕᓂᐊᖅᑐᑦ.  

ᑭᓪᓕᖏᑦ ᐊᒻᒪᓗ ᓴᖅᑭᑎᑦᑎᓂᖅ 

ᑖᒃᑯᐊ ᐊᑐᐊᒐᑦ ᐱᔪᓐᓇᐅᑎᑖᕈᑕᐅᙱᑦᑐᑦ ᑭᓇᑐᐃᓐᓇᑦᑎᐊᕐᒧᑦ ᐃᓄᒻᒧᑦ. ᑲᑐᔾᔨᖃᑎᒌᒃᑯᑦ ᓴᖅᑭᑎᑦᑎᒍᓐᓇᖅᑐᑦ ᐊᑎᖏᓐᓂᒃ 

ᐃᓕᓐᓂᐊᕈᓯᐊᖅᑖᓂᐊᖅᑐᑦ ᑲᑐᔾᔨᖃᑎᒌᒃᑯᓐᓂ ᐃᓕᓐᓂᐊᕈᓯᐊᔅᓴᓂᑦ. ᑲᑐᔾᔨᖃᑎᒌᒃᑯᑦ ᐱᔪᓐᓇᐅᑎᓖᑦ ᐊᓯᔾᔩᒍᓐᓇᖅᑐᑎᒃ 

ᑲᑐᔾᔨᖃᑎᒌᒃᑯᓐᓂ ᐃᓕᓐᓂᐊᕈᓯᐊᔅᓴᓂᑦ ᑲᑐᔾᔨᖃᑎᒌᒃᑯᑦ ᓈᒻᒪᑦᑐᒋᔭᒥᓂᒃ ᐊᑐᕐᓗᑎᒃ ᓇᒻᒥᓂᖅ ᐃᓱᒪᕐᓲᑎᒋᓪᓗᒍ ᑕᒪᓐᓇ. 

ᐊᒥᓲᓂᖏᑦ ᐃᓕᓐᓂᐊᕈᓯᐊᔅᓴᐅᖃᑦᑕᓂᐊᖅᑐᑦ ᐊᕐᕌᒍᒥ ᖃᖓᑐᐃᓐᓇᑦᑎᐊᖅ ᐊᑕᔪᖅ ᑮᓇᐅᔭᓂᑦ ᐱᔭᔅᓴᖅᑕᖃᕐᓂᖓᓄᑦ.   

 


